
Kayetano Kareaga joan zaigu 
Euskaldun erredugarri onek Eibarren 

zati bat eraman du il lobira 

Abenduaren 17-an lurperatu zan 
Eibarren Kayetano Kareaga jauna, 
88 urtekin. Bere ateraldi zirilariak 
aintzat arturik, Eibartar zelebriak 
lanari asiera eman nion, Egan-en 
(1963, 1-3 zenbakia, 11/15 orrial-
deak), 

Egan-en esaten nuanez, eibartar 
jator bat iltzen dan bakoitzean ba-
dirudiala gure erriaren zati bat da-
ramala beste mundura. Gure jato-
rrizko erri-giroaren zati bat. euske-
ra ta guzi. Erri izakeraren aldakun-
tza larri batek mugatzen gaitu au-
rrez-aurre. 

Iñor ez da betiko. Ezer ez da be-
tiko. Baiña tamalgarria da izan 
naiak piztutzen dijoazten mende on-
tan bertan, pake izenez estaldurik 
dauden eragozpen ukakorrekin oz-
topuz burrukan jardun bearra. Biz-
kitartean, galduaz, atxikidurak gal-
duaz doa gure erri-gogoa. 

Kayetano zaigu joan zaigun mun-
duaren eredu. Berea izan da jato-
rrizko ordezkaritza bat —Eibarta-
rrona bakarrik ote? Zergaitik ez 
euskaldunona ere?—. Erri-giroaren 
jatortasuna, euskaldun argitasuna, 
gogo-izakeraren indarra, gure ziri-
kalarien umore zintzoa... Gure 
erriaren sikolojia agirian jarriaz. Be-
ra, eredutzat artu genezake. 

Erritarra. Erritar filosofia etorria-
ren jabe zana. Bere ateraldiak, So-
krates-enak atenasdarren artean be-
zela zabaldu izan dira eibartarren 
artean. Bere adimenetik, uskeriak 
balitz bezela atera ziran esaera oiek: 

«Tontuaren seniderik urrenengua: 
arrua». 

«Ez daukanaren borondatia: gau-
za eskaxa». 

«Munduan bada gauza bat, gutxia-
go daukanak geiago daukanari emo-
ten deutsana: lotsia». 

«Munduan arrokeri asko sortu da-
ben gauza da izpillua». 

Au zan gure gizona. Bere ateral-
diak denboraz jaso baziran, liburu 

bat ondo bete zezakean. Umorean 
berriz, bere estilu berezi baten jabe 
zan. Artedun urnorea zan berea. Gu-
re bertsolarien erara, itzetik ortzera-
koa, bere pentsamenak bezela. Edo-
zerri ateratzen zion antzirudia ere. 
Bein, nafarriagaitik arpegia baiak 
bezela zulatuta eukan bategaitik: 
«Orren arpegiak, bariak jandako 
perretxikua jirudik». 

Ta, zenbaite ganoragabeko galde-
reri, bearrezko erantzunak; ara 

«Zer, Kaitano, guardasol barik?» 
«Bai, etxian laga dot, busti ez 

dein». 
Eibarreruntz etozen guztiekin. 

Plazentziako ezagun batek, beti go-
rantziak bialtzen omen zizkion. Ta, 
bein «I, Kaitano, Urliaren partez. 
gorantziak», 

«Urliari esaiok, lenak ere gasta-
tzeke daukadazela». 

Oraintxu izan da Eibarren, C. R. 
Arrate alkarteak antolaturik, berta-
ko ateraldien sariketa bat —ain zu-
zen ere, juraduko izan naiz— eta 
Pedro Zelaya adiskideak irabazi 
zuan. Guztira, irurogeiren bat ate-
raldi presentatu zituan, eta danen 
artean bizigarri azaltzen ziran Ka-
yetano-renak. Beraz, nik argitara-
tutakoen gandik aparte ere, bada 
ugari. 

Ara, Zelaya jasolakoetatik iru: 
Kayetanok esaten omen zuan: 

«Badakizue biajerako gauza bi 
txarrenak zeintzuek diran? Gaurda-
sola ta andria. Guardasola, zaindu 
ezin dalako: andria, iges ezin jako-
lako egin». 

Ba omen zegoan bein erren bate-
kin eztabaidan. Itxura danez, auke-
ran okertxua omen zan kojuori. Ka-
yetanok esan omen zion: «Uste juat, 
ez nagok seguru, baiña, ik ankia 
daukala onena». 

Kayetano, euskalduna izakiz. Gi-
zon apala eta oso langillea genduan. 
Gure erritar geienak diran bezela. 
Grabadorea ofizioz. Eta, ez nolanai-
ko grabadorea. Gaur, Eibarren diran 
ofizio ortako onenak bere ikasle iza-
tetik pasatuak dira. Amaikari era-
kutsi izan dio beretzako probetxu 
askorik gabe. Zartzarora aspertu ere 
egin zan bere bukaera gabeko era-
kusketan eta ordukoa degu gertaki-

zun au: 

«Nere semiak, gizon argia aterako 
dan itxuria jaukak eta eurekin bia-
rrian artu biar euke». 

«Sentitzen juat, baiña ezin nai-
kek: argia badok, ikasi ta beriala 
alde egingo jestak: barriz, tontua 
badok. beti nerekin euki biarko 
juat». 

Bere leneko abilidadiaren ezauga-
rri degu Gernikan erregearen aurre-
kaldean gertatua. Alfonso XIII-ga-
rrenart pistola bat erregalatu omen 
zion Eibarko etxe batek. Erregea 
arrituta gelditu omen zan pistolaren 
dibuju zoragarriegaitik. Eta. Gerni-
ka-ra etorri zan batean, deitu omen 
zuan Eizarko etxera, dibujante ura 
lanean ikusi nai zuala. Beste gabe, 
an zan gure Kayetano bere laneko 
gauzekin, lasai-asko erregea ta bere 
inguruko zaldunen aurrekaldean la-
nean. Ta, jaun batek galdetu omen 
zion: 

«Ainbeste zaldunen aurrekaldean 
lana egiten ez al zera nerbioso jar-
tzen?». 

«Ez. Dakidalako zuetariko iñork 
ez dakiala nik aiña». 

Orrelako gizonak nunai urri ar-
kitzen dira. Ta, ereduzkoak ere erio-
tzak daramazki. Bere eginkizuna on-
do beteta joan zaigu Kareaga jauna. 
Ez zan txikito edalea, ez zan alpro-
ja, ez da ere alperkerian bizirik ez-
tenkada batzuek bururatzeko den-
bora galduan jabe zana. Bere ziri-
ateraldiak adimenezko doai bereziz-
koak zituan, euskera giartsu batean 

oiñarrituak. Doai ernegarri oiek di-
rua egitera itzuli balitu, aberatsa zan 
noski. Aberatsa? Diruz ez, baiña iza-
keraz zan Kayetano aberatsa, zin-
tzotasunean, apaltasunean, argitasu-
nean eta umorean zan aberatsa. 
Fray Luis de Leon-ek zion bezela: 
ez iñorgaitik bekaizti eta ez iñoren-
gandik bekaizti. Gure erritar apa-
len izakera txertua zeraman. 

Bein, alkarrizketa batean atera 
zitzaion: 

«Nun il bear naizen jakin nai nu-
ke». 

«Zertako? -galdetu zion bes-
teak-—. 

«Ara ez joateko». 
Iñork arkitu ezindako toki ori. 

eredugarrizko gizonentzat ere ez da-
go. Paketsua bazan ere, pake nagu-
siago bat arkitu du Kayetano Ka-
reaga aiztu eziñezko jaunak (G. B.). 


